
 
 
 
 
 
 
 
 
 
 
 

Azərbaycan Respublikasının Mənzil Məcəlləsində 
dəyişiklik edilməsi haqqında 

 

AZƏRBAYCAN RESPUBLİKASININ QANUNU 

Azərbaycan Respublikasının Milli Məclisi Azərbaycan Respublikası 
Konstitusiyasının 94-cü maddəsinin I hissəsinin 1-ci bəndini rəhbər tutaraq 
qərara alır: 

 
Azərbaycan Respublikasının Mənzil Məcəlləsində (Azərbaycan 

Respublikasının Qanunvericilik Toplusu, 2009, № 8, maddə 612; 2011, № 12, 
maddə 1108; 2012, № 6, maddə 501; 2017, № 5, maddə 732, № 7, maddə 
1298; 2018, № 11, maddə 2190; 2019, № 1, maddə 14, № 3, maddə 368, № 5, 
maddə 814, № 8, maddə 1375; 2020, № 6, maddə 670, № 7, maddə 832; 2021, 
№ 8, maddə 894; 2022, № 2, maddə 91) aşağıdakı dəyişikliklər edilsin: 

 
1. Aşağıdakı məzmunda 21.2-1-ci maddə əlavə edilsin: 
“21.2-1. Bu Məcəllənin 21.2-ci maddəsində nəzərdə tutulmuş sənədlərin 

Elektron Hökumət İnformasiya Sistemi vasitəsilə müvafiq dövlət orqanından 
(qurumundan) əldə edilməsi mümkün olduqda, həmin sənədlər ərizəçidən tələb 
edilmir. Belə sənədlərin Elektron Hökumət İnformasiya Sistemi vasitəsilə əldə 
edilməsi mümkün olmadığı hallarda onların təqdim edilməsi ərizəçinin razılığı ilə 
sorğu əsasında müvafiq dövlət orqanından (qurumundan) tələb olunur və ya 
ərizəçi tərəfindən təmin edilir.”. 

 
 2. 22.1.1-ci maddəyə “təqdim edilmədikdə” sözlərindən sonra “(bu 

Məcəllənin 21.2-1-ci maddəsinin tələbləri nəzərə alınmaqla)” sözləri əlavə 
edilsin. 

 
3. Aşağıdakı məzmunda 24.2-1-ci maddə əlavə edilsin: 
“24.2-1. Bu Məcəllənin 24.2-ci maddəsində nəzərdə tutulmuş sənədlərin 

Elektron Hökumət İnformasiya Sistemi vasitəsilə müvafiq dövlət orqanından 
(qurumundan) əldə edilməsi mümkün olduqda həmin sənədlər ərizəçidən tələb 
edilmir. Belə sənədlərin Elektron Hökumət İnformasiya Sistemi vasitəsilə əldə 
edilməsi mümkün olmadığı hallarda onların təqdim edilməsi ərizəçinin razılığı ilə 
sorğu əsasında müvafiq dövlət orqanından (qurumundan) tələb olunur və ya 
ərizəçi tərəfindən təmin edilir.”.  

4. 25.1.1-ci maddəyə “təqdim edilmədikdə” sözlərindən sonra “(bu 

Məcəllənin 24.2-1-ci maddəsinin tələbləri nəzərə alınmaqla)” sözləri əlavə edilsin. 
 
5.  51.4-cü maddəyə aşağıdakı məzmunda üçüncü və dördüncü cümlələr 

əlavə edilsin: 
“Vətəndaşların yaşayış sahəsinə ehtiyacı olan qismində uçota alınması 

üçün nəzərdə tutulmuş sənədlərin və ya məlumatların Elektron Hökumət 
İnformasiya Sistemi vasitəsilə müvafiq dövlət orqanından (qurumundan) əldə 
edilməsi mümkün olduqda həmin sənədlər və ya məlumatlar vətəndaşdan tələb 
edilmir. Belə sənədlərin və ya məlumatların Elektron Hökumət İnformasiya 
Sistemi vasitəsilə əldə edilməsi mümkün olmadığı hallarda onların təqdim 
edilməsi vətəndaşın razılığı ilə sorğu əsasında müvafiq dövlət orqanından 
(qurumundan) tələb olunur və ya vətəndaş tərəfindən təmin edilir.”. 

 
6. 53.1.1-ci maddəyə “təqdim edilmədikdə” sözlərindən sonra “(bu 

Məcəllənin 51.4-cü maddəsinin üçüncü və dördüncü cümlələrinin tələbləri nəzərə 
alınmaqla)” sözləri əlavə edilsin. 

Bakı şəhəri, 20 dekabr 2022-ci il 
№ 730-VIQD 

 
 

 


